Nafarroako Parlamentuko Mahaiak, 2017ko urriaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Guzmán Miguel Garmendia Pérez jaunak aurkeztutako galdera, neutraltasun teknologikoaren printzipioa betetzeari eta software libre eta berrerabilgarriaren aldeko apustuari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2017ko urriaren 2an
Lehendakaria: Ainhoa Aznárez Igarza
GALDERAREN TESTUA
Nafarroako Alderdi Sozialista talde parlamentarioari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Osoko Bilkuran ahoz erantzun dakion:
Gardentasunari eta Gobernu Irekiari buruzko ekainaren 21eko 11/2012 Foru Legearen 4. artikuluko 'ñ’ apartatuak –Gobernu Irekiaren jarduketaren printzipioak– honako hau dio:
ñ) Neutraltasun teknologikoaren printzipioa: Administrazio Publikoak, bere funtzionamenduan, kode irekiko softwarea erabiltzearen eta sustatzearen alde eginen du, eta teknologiaren eta informatikaren arloan estandar irekiak eta neutralak erabiltzearen alde. Orobat, aplikazio edo garapen informatikoak kontratatzean, irtenbide ireki, bateragarri eta berrerabilgarri horien alde eginen du.
Nafarroako Gobernuaren ustez, legegintzaldi honetan aurrera eramaten ari den garapen teknologikoak bete egiten al du neutraltasun teknologikoaren printzipio hori, eta software libre eta berrerabilgarriaren aldeko apustua egin egiten al du?
Iruñean, 2017ko irailaren 25ean
Foru parlamentaria: Guzmán Garmendia
